CUPRESSUS
TEUTONICI COEMETERII

Teutonicos mulcet tumulos obscura cupressus:
Luscinia hic latitans, nocte silente, canit.

Interdum argutos presso dat gutture cantus,
Interdum timidum fundit ab ore melos.

Inflectit vocem; sistit; modulamina nectit.
Quot condit liquidis carmina sacra modis.

Concinit haec noctu Petrum cunctosque sodales,
Qui Christi testes occubuere pii?

Haec tellus ara est; lauros hic gloria nutrit;
Hic rosa martyrii fota cruore rubet.

